
ԱՄՓՈՓԱԹԵՐԹ
«Կորսան- Կորվիամ կոնստրուկցիոն» ընկերության հետ կնքված թիվ T1-T2-CW-01 պայմանագրի առնչությամբ ծագած իրավական վեճերի շրջանակներում փորձագիտական ծառայությունների գնման թույլտվություն  տալու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու,  «Հայաստանի Հանրապետության 2021 թվականի պետական բյուջեի մասին» օրենքում փոփոխություն և վերաբաշխում ու Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի        
	     1. ՀՀ ֆինանսների նախարարություն

	13.01.2020թ.

	
	N 01/8-4/242-2021


	1) Ձեր 29.12.2020թ-ի NՍՊ/34/37037-2020 գրությամբ ներկայացված «Կորսան-Կորվիամ Կոնստրուկցիոն» ընկերության հետ կնքված թիվ T1-T2-CW-01 պայմանագրի առնչությամբ ծագած իրավական վեճերի շրջանակներում փորձագիտական ծառայությունների գնումը և փորձագիտական ծառայությունների մատուցման պայմանագրի կնքումը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
1. 	Նախագծի նախաբանում հղում է կատարված գնումների մասին 
ՀՀ օրենսդրության հետևյալ նորմերին.
1) «Գնումների մասին» օրենքի 3-րդ հոդվածի 3-րդ մաս՝ գնումների մասին օրենքի իմաստով՝ գնումը համարվում է Հայաստանի Հանրապետության տարածքից դուրս կատարվող, եթե պայմանագիրը կնքվում և դրա շրջանակում ապրանքը, աշխատանքը կամ ծառայությունը ձեռք են բերվում ու օգտագործվում Հայաստանի Հանրապետության տարածքից դուրս,
2) ՀՀ կառավարության 2017 թվականի մայիսի 4-ի N 526-Ն որոշման 2-րդ կետի 
1-ին ենթակետի «բ» պարբերություն՝ Հայաստանի Հանրապետության տարածքից դուրս գնումները կատարվում են տվյալ պետական կառավարման մարմնի ղեկավարի կողմից հաստատված կարգով, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը: Ընդ որում, հաստատված կարգերը պետք է համապատասխանեն «Գնումների մասին» Հայաստանի Հանրապետության օրենքի 3-րդ հոդվածով սահմանված նպատակներին և սկզբունքներին.
3) ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի (N 1 հավելված) 3-րդ կետ՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր:
2. Նախագծի վերնագրի համաձայն՝ նախատեսվում է կարգավորել փորձագիտական ծառայությունների գնումը և փորձագիտական ծառայությունների մատուցման պայմանագրի կնքումը հաստատելու հետ կապված հարաբերությունները: 
Նախագծի 1-ին և 3-րդ կետերի համաձայն՝ համապատասխան պայմանագիրը նախատեսվում է կնքել 
«... Հայաստանի Հանրապետության շահերը պաշտպանելու նպատակով Հյուսիս-հարավ ճանապարհային միջանցքի ներդրումային ծրագիր - Ծրագիր 1 և 2 հետազոտման, վերլուծության, փորձագիտական եզրակացության նախապատրաստման ծառայությունների ձեռքբերման համար» և այդ նպատակով նախատեսվում է պայմանագրի կնքումը պատվիրակել «Ճանապարհային դեպարտամենտ» պետական ոչ առևտրային կազմակերպությանը: 
Նախագծի հիմնավորման համաձայն՝ «.....պայմանագրի կնքման արդյունքում ակնկալվում է իրականացնել Հյուսիս-հարավ ճանապարհային միջանցքի ներդրումային ծրագիր- Ծրագիր 1 և 2 իրականացման ձգձգումների, շինարարական ծախսերի, ճանապարհի կառուցման տեխնիկական/ որակական խնդիրների հետազոտման, վերլուծության, փորձագիտական եզրակացության նախապատրաստման աշխատանքներ՝ նպաստելով Պայմանագրի շրջանակներում Միջազգային առևտրային պալատի վարույթում գտնվող արբիտրաժային գործով Հայաստանի Հանրապետության շահերի արդյունավետ պաշտպանությանը, ինչպես նաև ՀՀ քննչական կոմիտեի վարույթում քննվող քրեական գործի ընթացքին:
1.Վերոգրյալի կապակցությամբ, նախևառաջ հայտնում ենք, որ Նախագծի վերնագիրը և դրա բովանդակությունը չեն համապատասխանում միմյանց: Մասնավորապես, վերնագրում բացակայում է պայմանագրի ստորագրման իրավասությունը համապատասխան կազմակերպությանը պատվիրակելու վերաբերյալ դրույթ, իսկ նախաբանում դրա իրավական հիմքը ևս հիշատակված չէ: Բացի այդ, բովանդակության մեջ բացակայում է գնումը և պայմանագրի կնքումը հաստատելու վերաբերյալ կարգավորումը, իսկ Նախագծի նախաբանում հիշատակված և դրա ընդունման համար իրավական հիմք հանդիսացող ակտերից առնվազն չի բացահայտվում 
ՀՀ կառավարությանը տրված նման իրավասությունը սահմանող նորմը:
	Ընդունվել է:
Նախագիծը և նախագծի  վերնագիրը լրամշակվել են՝ համապատասխանեցնելով միմյանց: 
Միաժամանակ, ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի (այսուհետ՝ Կարգ) 3-րդ կետի պահանջներով, 
հաշվի առնելով նախագծի 1-ին կետում նշված գնման առանձնահատկությունները, սույն նախագծով նախատեսվում են Կարգում չներառված դրույթներ: 
Մասնավորապես նախագծով նախատեսվում է, որ ՀՀ կառավարությունը հաստատում է գնման արդյունքները, ինչպես նաև թույլատրում է  «Ճանապարհային դեպարտամենտ» ՊՈԱԿ-ին «Արկադիս Քոնսալթինգ» ՍՊԸ-ի հետ կնքել 1,175,000 ԱՄՆ դոլարին համարժեք ՀՀ դրամի չափով համապատասխան պայմանագիր: 

Ընդ որում՝ նախատեսված գնումն իրականացվում է  «Ճանապարհային դեպարտամենտ» ՊՈԱԿ-ի կողմից՝ հիմք ընդունելով ՀՀ վարչապետի 15.04.2020թ. թիվ 02/64.11/15813-2020 հանձնարարականը:





	2)Միևնույն ժամանակ, կարծում ենք, որ հիմնավորման կարիք ունի Նախագծի նախաբանում ՀՀ կառավարության 2017 թվականի մայիսի 4-ի N 526-Ն որոշմամբ հաստատված գնումների գործընթացի կազմակերպման կարգի (N 1 հավելված) 3-րդ կետին կատարված հղումը, քանի որ չի բացահայտվում սույն նախագծով առաջարկվող բացառությունը կամ առանձնահատկությունը, որը նախատեսվում է կիրառել ընդհանուր կարգից, նկատի ունենալով նաև այն հանգամանքը, որ Նախագծի նախաբանում մեջբերված որոշման մյուս կետին հղում պարունակող կարգավորումը, մեր գնահատմամբ, արդեն իսկ բացառում է որշման թիվ 1 հավելվածի կիրառությունը: 
	Չի ընդունվել:     
Տես՝ սույն տեղեկանքի 1-ին կետի 1-ին և  3-րդ ենթակետերի պարզաբանումները:



	3) Ուշադրության է արժանի նաև այն հանգամանքը, որ բացակայում է ՀՀ կառավարության 2017 թվականի մայիսի 4-ի N 526-Ն որոշման 2-րդ կետի 1-ին ենթակետի «բ» պարբերությամբ տրված լիազորության հիման վրա՝ պետական կառավարման համապատասխան մարմնի ղեկավարի կողմից հաստատված Հայաստանի Հանրապետության տարածքից դուրս գնումների կատարման կարգին կատարված հղումը: Գտնում ենք նաև, որ տվյալ գնումը, որպես ՀՀ տարածքից դուրս կատարվող, որակելու հանգամանքը լրացուցիչ հիմնավորման կարիք ունի, քանի որ, ինչպես նշվեց, Նախագծի հիմնավորման համաձայն՝ պայմանագրով նախատեսված ծառայությունների արդյունքը նախատեսվում է օգտագործել նաև Հայաստանի Հանրապետության տարածքում (նախնական քննության շրջանակում): 
Բացի այդ, ներկայացված չեն հիմնավորումներն առ այն, որ մատուցվող ծառայությունների շրջանակն ընդգրկող գործողություններն իրականացվելու են բացառապես ՀՀ տարածքից դուրս: 




	Ընդունվել է:
Ղեկավարվելով ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետի պահանջներով և հիմք ընդունելով  ՀՀ վարչապետի 15.04.2020թ. թիվ 02/64.11/15813-2020 հանձնարարականը նախագծի 2-րդ կետը լրացվել 2-րդ ենթակետով, համաձայն որի՝ սույն որոշման  շրջանակներում ձեռք բերվող  ծառայություններն  օգտագործվելու են նաև Հայաստանի Հանրապետության տարածքում:  


	Նախագծով սահմանվում է նաև, որ ծառայությունները ֆինանսավորվելու են Հայաստանի Հանրապետության 2021 թվականի պետական բյուջեի 1049 «Ճանապարհային ցանցի բարելավում» ծրագրի 11009 «Ասիական զարգացման բանկի աջակցությամբ  իրականացվող Հյուսիս-հարավ միջանցքի  զարգացման ծրագրի  համակարգում և կառավարում (Տրանշ 2)» միջոցառման բյուջետային ծախսերի տնտեսագիտական դասակարգման «Այլ ծախսեր» հոդվածով նախատեսված համաֆինանսավորման միջոցների հաշվին։ Մինչդեռ նշված միջոցառման «Այլ ծախսեր» հոդվածի գծով 2021թ․ պետական բյուջեի ՀՀ կառավարության համաֆինանսավորման մասով նախատեսված է 180.0 մլն դրամ (ներկայացված գնառաջարկը կազմում է 575,9 մլն դրամ)։
Այդ կապակցությամբ հարկ է հստակեցնել պահանջվող և 2021թ․ ՀՀ պետական բյուջեով նախատեսված գումարների տարբերության  ֆինանսավորման աղբյուրը։
	Ընդունվել է:
Նախագիծը լրամշակվել է, սահմանելով, որ պայմանագիրը ֆինանսավորվելու է Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից: 

	2. ՀՀ քննչական կոմիտե

	30.12.2020թ.

	
	N 01/22/69423-2020

	Նախագծի նախաբանում «հավելվածի» բառը փոխարինել «N 1 հավելվածի» բառերով՝ իրավական որոշակիությունն ապահովելու նպատակով:

	Ընդունվել է :
Առաջարկվող լրացումը կատարվել է:



	Նախագծի հիմնավորումն անհրաժեշտ է համապատասխանեցնել ՀՀ կառավարության 2012 թ. ապրիլի 5-ի «Իրավական ակտերի  նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի թիվ 42 արձանագրային որոշումն ուժը կորցրած ճանաչելու մասին» թիվ 13 արձանագրային որոշման 1-ին կետով  հաստատված հավելվածի 324-րդ կետի պահանջներին:  
	Չի ընդունվել: 
Նախագծի հիմնավորումը համապատասխանում է ՀՀ կառավարության 25.02. 2021 թ. N 252-Լ որոշմամբ հաստատված աշխատակարգի   20-րդ կետի 2-րդ ենթակետի պահանջներին: 


	 3. Մարդու իրավունքների եվրոպական դատարանում ՀՀ ներկայացուցչի գրասենյակ
	//203-2021

	
	12.01.2021թ.

	Առաջարկությունները և առարկություններ չկան:
	

	4.ՀՀ արդարադատության նախարարություն
	01/27.1/5948-2021

	
	15.03.2021թ.

	«Հայաստանի Հանրապետության 2021 թվականի պետական բյուջեում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու, Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու մասին, «Կորսան- Կորվիամ Կոնստրուկցիոն» ընկերության հետ կնքված թիվ T1-T2-CW-01 պայմանագրի առնչությամբ ծագած իրավական վեճերի շրջանակներում փորձագիտական ծառայությունների գնման արդյունքները հաստատելու ու պայմանագիր կնքելու թույլտվություն  տալու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի «բյուջեում» բառն անհրաժեշտ է փոխարինել ««բյուջեի մասին» օրենքում» բառերով՝ հաշվի առնելով նախագծի 3-րդ կետի դրույթներն ու «Նորմատիվ իրավական ակտերի մասին» օրենքի 12-րդ հոդվածի 1-ին մասի դրույթները:

	Ընդունվել է:
Առաջարկվող փոփոխությունը կատարվել է:

	Նախագծի 3-րդ կետով նախատեսվում է փոփոխություններ կատարել ՀՀ «Հայաստանի Հանրապետության 2021 թվականի պետական բյուջեի մասին» օրենքում և ՀՀ կառավարության 2020 թվականի դեկտեմբերի 30-ի 2215-Ն NN 1, 2, 3, 4, 9.1, 9.2 և 6 հավելվածներում, մինչդեռ նախագծին կից ներկայացված հավելվածներում բացակայում են NN 1, 2, 9.2 և 6 հավելվածներով նախատեսվող փոփոխությունները, փոխարենը առկա են NN 5, 9 և 10 հավելվածներում նախատեսվող փոփոխություններ, որը ներկայացված չէ նախագծում: Ուստի նախագծի 3-րդ կետն ու նախագծին կից ներկայացված հավելվածներն անհրաժեշտ է համապատասխանեցնել միմյանց, ինչպես նաև նախագծում անհրաժեշտ է նշել, թե «Հայաստանի Հանրապետության 2021 թվականի պետական բյուջեի մասին» օրենքի որ հավելվածում է նախատեսվում կատարել փոփոխություններ:

	Ընդունվել է:
Առաջարկվող փոփոխությունները կատարվել են:

	ՀՀ վարչապետի աշխատակազմ
	02/16.4/10997-2021

	
	09.04.2021թ.

	     Գտնում ենք, որ բացակայում են նախագծի 1-ին կետով նշված մրցույթի արդյունքները ՀՀ կառավարության որոշմամբ հաստատելու, ինչպես նաև պայմանագրի կնքումը ««Ճանապարհային դեպարտամենտ» պետական ոչ առևտրային կազմակերպությանը լիազորելու իրավական հիմքերը;

	Մասամբ է ընդունվել:
Նախագիծը լրամշակվել է: 
Միաժամանակ Նախագծով նախատեսված փորձագիտական ծառայությունների գնման գործընթացը «Ճանապարհային դեպարտամենտ» ՊՈԱԿ-ի կողմից իրականացվում է հիմք ընդունելով ՀՀ վարչապետի 15.04.2020թ. թիվ 02/64.11/15813-2020 հանձնարարականը (կցվում է):




	1. նախագծի նախաբանում հղում է կատարված.
1)  «Գնումների մասին» ՀՀ օրենքի 3-րդ հոդվածի 3-րդ մասին, որով սահմանվում է, որ գնումը համարվում է Հայաստանի Հանրապետության տարածքից դուրս կատարվող, եթե պայմանագիրը կնքվում և դրա շրջանակում ապրանքը, աշխատանքը կամ ծառայությունը ձեռք են բերվում ու օգտագործվում Հայաստանի Հանրապետության տարածքից դուրս, 
2) ՀՀ կառավարության 04/05/2017թ. N 526-Ն որոշման 2-րդ կետի 1-ին ենթակետի «բ» պարբերությանը, որով սահմանվում է, որ Հայաստանի Հանրապետության տարածքից դուրս գնումները կատարվում են տվյալ պետական կառավարման մարմնի ղեկավարի կողմից հաստատված կարգով, եթե տվյալ գնման ընթացակարգի շրջանակում գնվելիք ապրանքի, աշխատանքի կամ ծառայության գինը գերազանցում է գնումների բազային միավորի յոթանասունապատիկը: Ընդ որում, հաստատված կարգերը պետք է համապատասխանեն «Գնումների մասին» Հայաստանի Հանրապետության օրենքի 3-րդ հոդվածով սահմանված նպատակներին և սկզբունքներին.
3) ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետին, որով սահմանվում է, որ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն  կարգով չնախատեսված նորմեր:
     Հաշվի առնելով վերոգրյալը, ինչպես նաև այն հանգամանքը, որ նախագծի 1-ին կետով նախատեսվող պայմանագրի գինը գերազանցում է գնումների բազային միավորի յոթանասունապատիկը, ծառայությունների ձեռքբերումը պետք է իրականացվի տվյալ պետական կառավարման մարմնի ղեկավարի կողմից հաստատված կարգով և տվյալ դեպքում հղում կատարելով ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետին և այդ հիմքով առանձնահատկություններ սահմանելն (մասնավորապես, սահմանել, որ նախագծի 1-ին կետում նշված պայմանագրի շրջանակներում ձեռք բերվող  ծառայություններն  օգտագործվելու են նաև Հայաստանի Հանրապետության տարածքում) առաջացնում է իրավական հակասություն;

	Մասամբ է ընդունվել:
Նախագծի հիմնավորումը լրամշակվել է:

Միաժամանակ, սույն նախագծով նշված ծառայությունների գնման կարգը հաստատվել է ՀՀ տարածքային կառավարման և ենթակառուցվածքների նախարարի 18.09.2020թ. թիվ 1356-Ա հրամանով (կցվում է):
Հիշյալ հրամանով սահմանված տեխնիկական առաջադրանքի համաձայն՝ ձեռքբերվող ծառայությունների ներքո կատարված փորձագիտական ուսումնասիրության արդյունքները դիտարկվելու են նաև ՀՀ քննչական կոմիտեի ՀԿԳ քննության գլխավոր վարչության վարույթում քննվող քրեական գործի շրջանակներում:
Ընդ որում՝ նշվածը կարգավորումը նույնպես բխում է ՀՀ վարչապետի 15.04.2020թ. թիվ 02/64.11/15813-2020 հանձնարարականից: 
Հիմք ընդունելով վերոգրյալը՝  հղում կատարելով ՀՀ կառավարության 04/05/2017թ. N 526-Ն որոշմամբ հաստատված կարգի 3-րդ կետին՝ առաջարկվում է Նախագծում նախատեսել Կարգով չնախատեսված նորմ՝ սահմանելով, որ ձեռքբերվող  ծառայություններն  օգտագործվելու են նաև Հայաստանի Հանրապետության տարածքում: 


	հաշվի առնելով, որ բյուջետային տարվա 1-ին եռամսյակը ավարտվել է, առաջարկում ենք նախագիծը լրամշակել
	Ընդունվել է:
Նախագիծը լրամշակվել է: 


	նախագծի N2 հավելվածի համաձայն՝ ըստ էության իրականացվում է «1049» և «1139» ծրագրերի միջև վերաբաշխում, ինչով պայմանավորված առաջարկում ենք խմբագրել նախագծի վերնագիրը, 3-րդ կետը և N 2 հավելվածի վերնագիրը, նախաբանում հղում կատարել համապատասխան իրավական ակտի կետին, ինչպես նաև N 2 հավելվածում լրացնել «1139» ծրագրի «ՀՀ կառավարության պահուստային ֆոնդ» միջոցառման դասիչը;

	Ընդունվել է:
Նախագիծը լրամշակվել է: 


	նախագծի N 6 հավելվածի աղյուսակի «Գնման ձևը» սյունակում անհրաժեշտ է իրավական ակտի համապատասխան կետին հղում կատարելու փոխարեն նշել «Փորձաքննության ծառայություններ» գնման առարկայի գնման ձևը;

	Ընդունվել է:
Առաջարկվող փոփոխությունը կատարվել է:



	նախագիծը անհրաժեշտ է համապատասխանեցնել վարչապետի 15/02/2021թ. թիվ 02/16.10/7977-2021 հանձնարարականով ներկայացված ձևաչափին:

	Ընդունվել է:
Նախագիծը լրամշակվել է:

	ՀՀ ֆինանսների նախարարություն 
	01/8-4/9613-2021

	
	15.06.2021թ.

	1. ՀՀ կառավարության պահուստային ֆոնդից հատկացման առաջարկությունը ներկայացված չէ ՀՀ կառավարության 30.12.2020թ-ի N 2215-Ն որոշման 4-րդ կետի 9-րդ ենթակետի «բ» պարբերությամբ սահմանված պահանջին համապատասխան, ինչպես նաև ՀՀ կառավարության պահուստային ֆոնդի միջոցները ծանրաբեռնված են ՀՀ կառավարության ընդունված որոշումներով և որոշումների շրջանառվող նախագծերով:
Հարկ է նշել նաև, որ համաձայն նշված նիստի NԿԱ/84-2021 արձանագրության 15-րդ կետի 1-ին ենթակետով որոշվել է հարցը դիտարկել ՀՀ տարածքային կառավարման և ենթակառուցվածքների նախարարությանը ՀՀ պետական բյուջեով 3-րդ եռամսյակում հատկացված ընդհանուր գումարիների վերաբաշխման տարբերակով: Ուստի առաջարկում ենք Նախագիծը լրամշակել հաշվի առնելով հանձնարարկանը:

	Ընդունվել է: 
Նախագիծը լրամշակվել է: 

	Նախագծի համաձայն պայմանագրի շրջանակներում ձեռք բերվող ծառայությունների արդյունքը կարող է օգտագործվել նաև Հայաստանի Հանրապետության տարածքում, որի վերաբերյալ Նախագծի աշխատանքային քննարկման ժամանակ հեղինակները հայտնել են, որ պահանջվող գումարի մեջ ներառված են խնդրո առարկա գործարքից առաջացող ԱԱՀ-ի և ոչ ռեզիդենտի շահութահարկի գումարները:
Այդ կապակցությամբ, հայտնել ենք, որ նախագծով նախատեսվող ծառայությունների մասով ԱԱՀ-ի և ոչ ռեզիդենտի շահութահարկի գումարներ նախատեսելու անհրաժեշտության հարցը լրացուցիչ հիմնավորման կարիք ունի՝ հաշվի առնելով հետևյալը:
ա/ Խնդրո առարկա ծառայությունների մասով ծառայության գնի մեջ ԱԱՀ-ի գումար նախատեսելու անհրաժեշտություն կարող էր առաջանալ այն դեպքում, եթե գործարքի արդյունքում ՊՈԱԿ-ի՝ որպես ծառայություններ ձեռք բերողի մոտ վերջնարդյունքում ԱԱՀ-ի գծով վճարման ենթակա պարտավորություններ առաջանային: Խնդրո առարկա դեպքում, սակայն, նման խնդիր չի առաջանում, քանի որ թեև ՊՈԱԿ-ի մոտ առաջանում է որպես հարկային գործակալ ԱԱՀ հաշվարկելու և պետական բյուջե վճարելու պարտավորություն, բայց միևնույն ժամանակ ՊՈԱԿ-ի մոտ նշյալ հարկային պարտավորության գումարը համարվում է նաև հաշվանցման ենթակա ԱԱՀ-ի գումար: Հետևաբար, խնդրո առարկա ծառայությունների մասով Հարկային օրենսգրքի համաձայն հաշվարկվող ԱԱՀ-ի գումարը ծառայության գնի մեջ ներառելու անհրաժեշտությունը բացակայում է, քանի որ ՊՈԱԿ-ի մոտ, որպես հարկային գործակալ, առաջացած հարկային պարտավորությունը Հարկային օրենսգրքով սահմանված կարգով փաստաթղթավորելու դեպքում նույն չափով կնվազեցվի (կհաշվանցվի):
բ/ Խնդրո առարկա ծառայությունների մատուցումից ՊՈԱԿ-ի մոտ, որպես հարկային գործակալ, ոչ ռեզիդենտի շահութահարկ հաշվարկելու և պետական բյուջե վճարելու պարտավորություն կառաջանա, եթե «Արկադիս Քոնսալթինգ» ընկերությունը ծառայությունների մատուցումը չիրականացնի Հայաստանի Հանրապետությունում գործող մշտական հաստատության միջոցով և եթե չներկայացնի Մեծ Բրիտանիայի և Հյուսիսային Իռլանդիայի Միացիալ Թագավորության ռեզիդենտ համարվելու մասին տեղեկանք:
Այս առումով, հայտնել ենք, որ ներկայացված տեղեկատվությունից հնարավոր չէ պատկերացում կազմել վերոնշյալ հանգամանքների առկայության կամ բացակայության վերաբերյալ, հետևաբար հնարավոր չէ նաև սպառիչ դիրքորոշում հայտնել խնդրո առարկա ծառայությունների մատուցումից առաջացող՝ ոչ ռեզիդենտի շահութահարկի գծով հնարավոր հարկային պարտավորությունների վերաբերյալ:
Արդյունքում, նախագծի ընդունման հիմնավորման մեջ նշվել է հետևյալը.
1) ՀՀ կառավարության և Մեծ Բրիտանիայի ու Հյուսիսային Իռլանդիայի միացյալ թագավորության կառավարության միջև եկամուտների և կապիտալի կրկնակի հարկումը բացառելու և հարկումից խուսափելը կանխելու մասին կոնվենցիայի իմաստով ընկերությունը համարվում է ոչ ռեզիդենտ, որի «մշտական հաստատությունը» գտնվում է ՀՀ տարածքից դուրս և, որի կողմից փորձագիտական ծառայությունները մատուցվելու են Հայաստանի Հանրապետությունից դուրս: Նշվածից բխում է, որ ընկերության հետ կնքվելիք փորձագիտական ծառայությունների մատուցման պայմանագրից ԱԱՀ և ոչ ռեզիդենտի շահութահարկ չի առաջանում,
2) նախագծով նախատեսվող գումարը առաջարկվում է հատկացնել «Ճանապարհային դեպարտամենտ» ՊՈԱԿ-ին ընթացիկ դրամաշնորհների ձևով, իսկ պետության կողմից ստացված դրամաշնորհները ենթակա են ԱԱՀ-ով հարկման, ուստի առաջանում է ԱԱՀ վճարելու պարտավորություն: ՊՈԱԿ-ը ձեռնարկատիրական գործունեություն իրականացնելու հանգամանքով արդեն իսկ հանդիսանում է ԱԱՀ վճարող: Այդ իսկ պատճառով գործարքից առաջացող ԱԱՀ գումարի չափը հաշվարկվել է մասնակի՝ հիմք ընդունելով ԱԱՀ-ով հաշվանցման ենթակա գործարքները:
Վերոգրյալի կապակցությամբ, հայտնում ենք, որ ՀՀ հարկային օրենսգրքի այսուհետ՝ Օրենսգիրք՝
1) 4-րդ հոդվածի 1-ին մասի՝
· 44-րդ կետի համաձայն՝ ծառայություն է համարվում գործողությունը, որի արդյունքը չունի նյութական բնույթ, և որը ստացողը սպառում է այդ գործողության ընթացքում,
· 48-րդ կետի համաձայն՝ ծառայության մատուցում է համարվում մեկ անձի կողմից մեկ այլ անձի օգտին գործողության իրականացումը` որևէ ձևով կատարվող հատուցմամբ (այդ թվում՝ մասնակի հատուցմամբ կամ դրամաշնորհների կամ սուբսիդիաների ձևով հատուցմամբ) կամ անհատույց,
2) 59-րդ հոդվածի 2-րդ մասով սահմանված են նույն հոդվածի 4-րդ մասի 1-ին կետին համապատասխան հարկային մարմնում որպես ԱԱՀ վճարող հաշվառված ոչ առևտրային կազմակերպությունների կողմից ԱԱՀ վճարող համարվելու դեպքերը և ժամկետները,
3) 60-րդ հոդվածի 1-ին մասի 1-ին և 2-րդ կետերի համաձայն՝ ԱԱՀ-ով հարկման օբյեկտ են համարվում ապրանքի մատակարարումը, աշխատանքի կատարումը և ծառայության մատուցումը,
4) 61-րդ հոդվածի 1-ին մասի համաձայն՝ ապրանքի մատակարարման, աշխատանքի կատարման կամ ծառայության մատուցման գործարքների դեպքում, եթե Օրենսգրքի 62-րդ հոդվածով այլ բան սահմանված չէ, ապա ԱԱՀ-ով հարկման բազա է համարվում դրանց արժեքը՝ դրամական արտահայտությամբ՝ առանց ԱԱՀ-ի,
5) 64-րդ հոդվածով սահմանված են ԱԱՀ-ից ազատված գործարքներն ու գործառնությունները,
6) 70-րդ հոդվածի 1-ին մասի համաձայն՝ ԱԱՀ վճարողները հաշվետու ժամանակաշրջանի համար պետական բյուջե են վճարում այդ ժամանակաշրջանում իրականացված՝ Օրենսգրքի 60-րդ հոդվածի 1-ին մասի 1-ին և 2-րդ կետերով սահմանված՝ հարկման օբյեկտ համարվող գործարքների հարկման բազայի նկատմամբ հաշվարկված ԱԱՀ-ի գումարների և Օրենսգրքի 71-րդ հոդվածով սահմանված կարգով հաշվանցվող (պակասեցվող) ԱԱՀ-ի գումարների (եթե Օրենսգրքի 72-րդ հոդվածով այլ բան սահմանված չէ) դրական տարբերությունը,
7) 71-րդ հոդվածով սահմանված է ԱԱՀ-ի հաշվանցումների (պակասեցումների) իրականացման կարգը: Մասնավորապես 1-ին մասի 1-ին կետի համաձայն՝ ԱԱՀ-ի հաշվանցվող (պակասեցվող) գումարներ են համարվում Հայաստանի Հանրապետության տարածքում հաշվետու ժամանակաշրջանում ձեռք բերված ապրանքների, ընդունված աշխատանքների և (կամ) ստացված ծառայությունների գծով մատակարարների կողմից դուրս գրված հարկային հաշիվներում (այդ թվում` այն դեպքում, երբ հարկային հաշվի դուրսգրման ամսաթիվը ներառված է հաշվետու ժամանակաշրջանին նախորդող կամ հաջորդող որևէ հաշվետու ժամանակաշրջանում, սակայն հարկային հաշվում նշված գործարքը կատարվել է (այսինքն՝ հարկային հաշվում նշված՝ ապրանքի մատակարարման, աշխատանքի կատարման կամ ծառայության մատուցման ամսաթիվը ներառված է) այդ հաշվետու ժամանակաշրջանում) առանձնացված ԱԱՀ-ի գումարները,
8) 72-րդ հոդվածով սահմանված է հաշվանցումների (պակասեցումների) կատարման սահմանափակումները: Մասնավորապես, նույն հոդվածի 1-ին մասի 2-րդ և 4-րդ  կետերի համաձայն՝ Օրենսգրքի 70-րդ և 74-րդ հոդվածներով սահմանված կարգով բյուջե վճարման ենթակա կամ բյուջեից փոխհատուցման ենթակա ԱԱՀ-ի գումարների հաշվարկման նպատակով ԱԱՀ-ի հաշվանցումներ (պակասեցումներ) չեն կատարում`
ա. եթե ձեռք բերված և (կամ) ներմուծված ապրանքները, ընդունված աշխատանքները և (կամ) ստացված ծառայությունները վերագրվում են ԱԱՀ-ից ազատված գործարքներին, բացառությամբ Օրենսգրքի 64-րդ հոդվածի 2-րդ մասի 19-րդ և 31-րդ կետերով սահմանված դեպքերի, երբ ԱԱՀ-ի հաշվանցումները (պակասեցումները) կատարվում են Օրենսգրքով սահմանված կարգով՝ անկախ ձեռք բերված և (կամ) ներմուծված ապրանքները, ընդունված աշխատանքները և (կամ) ստացված ծառայությունները ԱԱՀ-ից ազատված գործարքներին վերագրվելու հանգամանքից,
բ. եթե ձեռք բերված և (կամ) ներմուծված ապրանքները, ընդունված աշխատանքները և (կամ) ստացված ծառայությունները վերագրվում են այն գործարքներին, որոնք, Օրենսգրքի 60-րդ հոդվածի 2-րդ և 3-րդ մասերի համաձայն, չեն համարվում ԱԱՀ-ով հարկման օբյեկտ.
Հաշվի առնելով վերոգրյալը՝ հայտնում ենք, որ եթե ՊՈԱԿ-ը ստացվող ֆինանսավորման շրջանակներում (դիմաց) չիրականացնի ԱԱՀ-ով հարկվող գործարքներ, ապա վերջինիս հատկացվող դրամաշնորհի գումարի մեջ ԱԱՀ-ի գումար նախատեսելու անհրաժեշտությունը բացակայում է:
Միաժամանակ, նախագծի ընդունման հիմնավորման մեջ նշված՝ ՀՀ կառավարության և Մեծ Բրիտանիայի ու Հյուսիսային Իռլանդիայի միացյալ թագավորության կառավարության միջև եկամուտների և կապիտալի կրկնակի հարկումը բացառելու և հարկումից խուսափելը կանխելու մասին կոնվենցիայի հիմքով խնդրո առարկա դեպքում շահութահարկ և ԱԱՀ չառաջանալու վերաբերյալ հայտնում ենք, որ նշյալ կոնվենցիայով ԱԱՀ-ի հաշվարկման հետ կապված հարաբերություններ չեն կարգավորվում:
Այս առումով, ուշադրություն ենք հրավիրում այն հանգամանքի վրա, որ ՀՀ հարկային օրենսգրքի համաձայն խնդրո առարկա ծառայությունների մատուցման վայրը Հայաստանի Հանրապետությունը համարվելու դեպքում ՊՈԱԿ-ի մոտ այդուհանդերձ առաջանալու են այդ ծառայությունների մասով ԱԱՀ-ի գծով հարկային գործակալի պարտավորություններ: Այս դեպքում, սակայն, ՊՈԱԿ-ին ԱԱՀ գումար հատկացնելու անհրաժեշտություն չի առաջանում՝ հաշվի առնելով մեր նախորդ և սույն գրությամբ ներկայացված նկատառումը՝ կապված ԱԱՀ-ի նույն գումարը սահմանված կարգով հաշվանցելու հնարավորության հետ:
Ինչ վերաբերում է նախագծի ընդունման հիմնավորման մեջ նշված՝ խնդրո առարկա ծառայությունների մասով ոչ ռեզիդենտի շահութահարկ չառաջանալուն, ապա ինչպես հայտնել ենք, այդ ծառայությունների մատուցումից ՊՈԱԿ-ի մոտ, որպես հարկային գործակալ, ոչ ռեզիդենտի շահութահարկ հաշվարկելու և պետական բյուջե վճարելու պարտավորություն կառաջանա, եթե «Արկադիս Քոնսալթինգ» ընկերությունը ծառայությունների մատուցումը չիրականացնի Հայաստանի Հանրապետությունում գործող մշտական հաստատության միջոցով և եթե չներկայացնի Մեծ Բրիտանիայի և Հյուսիսային Իռլանդիայի Միացիալ Թագավորության ռեզիդենտ համարվելու մասին տեղեկանք
	Ընդունվել է: 
Նախագիծը լրամշակվել է: 

	Խմբագրական առումով առաջարկում ենք.
ա/ Նախագծի վերնագրում «2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ» բառերից հետո ավելացնել «ԼՐԱՑՈՒՄՆԵՐ» բառը:

	Ընդունվել է: 
Նախագիծը լրամշակվել է:

	Ինչ վերաբերում է նախագծի 2-րդ կետին, ըստ որի ձեռքբերվող ծառայություններն օգտագործվելու են նաև ՀՀ տարածքում, ապա  հայտնում ենք, որ «Գնումների մասին» ՀՀ օրենքի 3-րդ հոդվածի 3-րդ մասի համաձայն՝ գնումը համարվում է ՀՀ տարածքից դուրս կատարվող, եթե պայմանագիրը կնքվում և դրա շրջանակում ապրանքը, աշխատանքը կամ ծառայությունը ձեռք են բերվում ու օգտագործվում Հայաստանի Հանրապետության տարածքից դուրս:
	Ընդունվել է: 
Նախագիծը լրամշակվել է: 

	Ճշտել Նախագծի 3-րդ կետում նշված տնտեսագիտական հոդվածը՝ վերջինս համապատասխանեցնելով Հավելվածներին:
	Ընդունվել է: 
Նախագիծը լրամշակվել է:

	Նախագծի 1-ին կետը շարադրել հետևյալ խմբագրությամբ ««Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N1 և N2 աղյուսակներում կատարել վերաբաշխում, իսկ N5 աղյուսակում փոփոխություն և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4,5,6 և 7 հավելվածների:

	Ընդունվել է, 
սակայն նախագիծը լրամշակվել է և նախագծի հավելվածները փոփոխվել են:

	Նախագծի N3 և N4 հավելվածներում ճշտել 1049 ծրագրի  11009 միջոցառման տնտեսագիտական հոդվածի անվանումը, իսկ N5 հավելվածում վերնագրի հղումը (վերջինս հանդիսանում է Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման հավելված):

	Ընդունվել է, 
սակայն նախագիծը լրամշակվել է և նախագծի հավելվածները փոփոխվել են:

	N4 հավելվածի վերնագիրը շարադրել հետևյալ բովանդակությամբ ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ N 1 ՀԱՎԵԼՎԱԾԻ N 5 ԱՂՅՈՒՍԱԿՈՒՄ ՓՈՓՈԽՈՒԹՅՈՒՆՆԵՐԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ N5 ՀԱՎԵԼՎԱԾԻ N 3 ԱՂՅՈՒՍԱԿՈՒՄ ԿԱՏԱՐՎՈՂ ՓՈՓՈԽՈՒԹՅՈՒՆՆԵՐԸ  ԵՎ ԼՐԱՑՈՒՄՆԵՐԸ»:

	Ընդունվել է, 
սակայն նախագիծը լրամշակվել է և նախագծի հավելվածները փոփոխվել են:

	Նախագծի N5 և N6 հավելվածներում 1049 ծրագրի 11009 միջոցառման մեջ «Հանրության կողմից անմիջականորեն օգտագործվող ակտիվների հետ կապված միջոցառումներ»  բառերը փոխարինել «Ծառայությունների մատուցում» բառերով:


	Ընդունվել է, 
սակայն նախագիծը լրամշակվել է և նախագծի հավելվածները փոփոխվել են:

	Ֆինանսատնտեսական նախարարական կոմիտե
	ԿԱ/138-2021

	
	10.08.2021

	Նախագծով առաջարկվում է ՀՀ տրանսպորտի և կապի նախարարության ու «Կորսան-Կորվիամ Կոնստրուկցիոն» ընկերության միջև 2012 թվականի ապրիլի 27-ին կնքված թիվ T1-T2-CW-01 պայմանագրի շրջանակներում ծագած իրավական վեճերի շրջանակներում Հայաստանի Հանրապետության շահերը պաշտպանելու նպատակով «Արկադիս Քոնսալթինգ» ՍՊԸ-ի հետ (Մեծ Բրիտանիայի և Հյուսիսային Իռլանդիայի Միացիալ Թագավորությունում) փորձագիտական ծառայությունների ձեռք բերման պայմանագիր կնքելու նպատակով ՀՀ տարածքային կառավարման և ենթակառուցվածքների նախարարության «Ճանապարհային դեպարտամենտ» պետական ոչ առևտրային կազմակերպությանը վերաբաշխման ճանապարհով տրամադրել 1,175,000 ԱՄՆ դոլարին համարժեք է 608,438.5 հազ. դրամ:
Նախագիծը քննարկվել է նաև նախկինում և նախագծի նախնական տարբերակով սահմանված էր, որ 1,175,000 ԱՄՆ դոլար գումարի մեջ ներառված են նաև հարկերը (ԱԱՀ և ոչ ռեզիդենտի շահութահարկ)։
Հարկերի հետ կապված նախկինում ներկայացրել ենք մի շարք նկատառումներ, որոնց մասով նախագծին կից ներկայացված ամփոփաթերթում նշված է, որ ընդունվել են։ Արդյունքում, նախագծի լրամշակված տարբերակով և նախագծի ընդունման հիմնավորմամբ սահմանվել է, որ պահանջվող գումարի մեջ հարկեր ներառված չեն։
Այս կապակցությամբ, հայտնում ենք, որ նախագծի լրամշակված տարբերակով պահանջվող գումարի չափը չի փոփոխվել (1,175,000 ԱՄՆ դոլար) և հարց է առաջանում, եթե նախկինում նույն գումարի մեջ ներառված էին հարկերը, ապա հարկերը հանելուց հետո ինչու է պահանջվող գումարի չափը մնացել նույնը։
Հաշվի առնելով վերոգրյալը՝ հայտնում ենք, որ պահանջվող գումարի չափը լրացուցիչ քննարկման և հիմնավորման կարիք ունի։
	Ընդունվել է:
Նախագծի 1-ին կետը խմբագրվել է:

	1. Հաշվի առնելով, որ ՀՀ կառավարության 06․08․2021թ․ N 1298-Ն որոշմամբ «Ճանապարհային դեպարտամենտ» պետական ոչ առևտրային կազմակերպությունը վերակազմակերպվել է «Ճանապարհային դեպարտամենտ» հիմնադրամի, առաջարկում ենք Նախագծի 1-ին կետում ճշտել վերջինիս անվանումը։ 

	Ընդունվել է:
Նախագծի 1-ին կետում կատարվել է համապատասխան փոփոխություն:



	1. Նախագծի N 3 հավելվածի վերնագրից հանել «ՎԵՐԱԲԱՇԽՈՒՄ» բառը, իսկ 1049 ծրագրի 21001 միջոցառման համապատասխան փոփոխությունը անհրաժեշտ է ներկայացնել «Հայաստանի  Հանրապետության  2021  թվականի  պետական  բյուջեի  մասին»  ՀՀ օրենքի  ՀՀ օրենքի N 1 հավելվածի N 3 աղյուսակում և ՀՀ կառավարության 26.12.2020թ-ի N 2215-Ն որոշման N 5  հավելվածի  N 2  աղյուսակում։
[bookmark: _GoBack]	Ելնելով վերոգրյալից անհրաժեշտ է նաև Նախագծի 2-րդ կետը խմբագրել հետևյալ բովանդակությամբ «Հայաստանի Հանրապետության 2021 թվականի պետական բյուջեի մասին» օրենքի N1 հավելվածի N2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 հավելվածներում կատարել փոփոխություններ և լրացումներ` համաձայն NN 1, 2, 3, 4, 5 և 6 հավելվածների:              
	Ընդունվել է:
Նախագծի 2-րդ կետը և հավելվածները խմբագրվել են:


	Նախագծի N 5 հավելվածում «Մաս 2» բառերը փոխարինել «Մաս 1» բառերով։
	Ընդունվել է:
Առաջարկվող փոփոխությունը կատարվել է:



